SOALAN NO. 57
PEMBERITAHUAN PERTANYAAN BAGI JAWAPAN LISAN

MESYUARAT PERTAMA, PENGGAL KEEMPAT
PARLIMEN KETIGA BELAS,

MAJLIS MESYUARAT DEWAN NEGARA
PERTANYAAN
:
JAWAB LISAN

DARIPADA
:
DATO' HOH KHAI MUN
 
TARIKH

:
28 ARPIL  2016 (KHAMIS)

SOALAN

:
Dato' Hoh Khai Mun minta MENTERI PEMBANGUNAN WANITA, KELUARGA DAN MASYARAKAT menyatakan adakah pertimbangan akan diberi untuk menubuhkan sebuah jawatankuasa terdiri daripada golongan pakar seperti pakar psikologi kanak-kanak untuk menemubual dan mengawasi situasi kanak-kanak dan berfungsi sebagai badan penasihat kepada mahkamah/hakim, terutamanya dalam kes-kes hak jagaan anak.  

 JAWAPAN: 
YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,

Dalam perbicaraan kes hak jagaan ke atas kanak-kanak antara ibu, bapa atau penjaga mahkamah hanya mempertimbangkan pandangan pakar atau badan penasihat tetapi tidak terikat dengan apa-apa keputusan/pandangan yang dikemukakan oleh mereka. Kementerian Pembangunan Wanita, Keluarga dan Masyarakat (KPWKM) menyediakan perkhidmatan kaunseling bagi membantu mengukuhkan emosi dan psikologi klien kanak-kanak yang memerlukan perkhidmatan kaunseling. 
Terdapat seramai 183 orang Pegawai Psikologi di Jabatan Kebajikan Masyarakat (JKM), 4 orang Pegawai Psikologi di Jabatan Pembangunan Wanita (JPW), 17 orang Pegawai Psikologi di Lembaga Pembangunan Penduduk Keluarga Negara (LPPKN), serta 61 orang Panel Kaunselor di bawah penyelarasan LPPKN sentiasa bersedia membantu orang ramai termasuk kanak-kanak dan ahli keluarga bagi kes-kes traumatik. 

Perkhidmatan kaunseling secara individu, kaunseling keluarga, terapi pemulihan secara berkala serta lawatan susulan secara berterusan yang disediakan turut dianggotai oleh Pegawai Psikologi dan Pegawai Kebajikan Masyarakat.
Bantuan seumpama ini bertujuan memberi sokongan dari aspek emosi, fizikal, mental dan spritual mangsa serta meningkatkan tahap kefungsian agar kanak-kanak dan keluarga kanak-kanak berkenaan dapat kembali pulih seterusnya menghadapi krisis yang dialami dengan lebih berkesan. Kanak-kanak ini akan diberi perkhidmatan intervensi kaunseling sehingga kanak-kanak tersebut dapat menyesuaikan diri dengan masyarakat tanpa sebarang halangan atau keraguan. 
Pegawai Psikologi sedia ada di bawah KPWKM merupakan pegawai yang mempunyai kelayakan professional Kaunseling dan Psikologi meliputi aspek pembangunan, bimbingan, perkembangan serta psikologi kanak-kanak dan keluarga.
Pada waktu ini, KPWKM tidak bercadang untuk menubuhkan jawatankuasa seperti yang disyorkan. 

